
[bookmark: _GoBack]  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ  ֆինանսների նախարարություն
	20.03.2026թ.

	
	N    01/9-1/6955-2026

	1. Նախագծով առաջարկվող վերաբաշխումը հանգեցնում է ՀՀ 2026թ. պետական բյուջեով Կոմիտեի կարողությունների զարգացման և տեխնիկական հագեցվածության ապահովման («31001» միջոցառում) գծով միջոցների հատկացման, ինչպես նաև պահպանման ծախսերի («11001» միջոցառում) տարեկան հատկացումների չափի ավելացմանը, ինչն, ըստ էության, հակասում է 2026թ. պետական բյուջեն հաստատելիս պետական կառավարման մարմինների կարողությունների զարգացման և տեխնիկական հագեցվածության ապահովման  գծով համակարգված մոտեցման (2026թ-ին ծախսերի հետաձգման), այնպես էլ պահպանման ծախսերի արդյունավետության (օպտիմալացման) բարձրացումը խթանելու նպատակով այդ ծախսերի 4%-ով նվազեցման վերաբերյալ կայացված որոշումների տրամաբանությանը:
Դրա հետ մեկտեղ անհրաժեշտ է նշել, որ ներկայացված վերաբաշխումը չի բխում ՀՀ կառավարության 04.12.2025թ. N 1761-Ն որոշման հավելվածով հաստատված պետական բյուջեում վերաբաշխումների և ՀՀ կառավարության պահուստային ֆոնդից հատկացումների իրականացման կարգի 38-րդ կետի 7-րդ ենթակետի պահանջներից, համաձայն որի՝ արտաքին վերաբաշխումներ չեն կարող իրականացվել, եթե հավելյալ ծախսային կարիքի ֆինանսավորման առաջարկը բյուջեի պլանավորման փուլում չի համարվել առաջնահերթ և չի ներառվել տվյալ տարվա պետական բյուջեի մասին օրենքի՝ լրացուցիչ ծախսերի առաջնահերթությունների հավելվածում: 
Տվյալ դեպքում Նախագծով ներկայացված ուղղություններով նախատեսվող պահանջները չեն ընդգրկվել ՀՀ 2026թ. պետական բյուջեի առաջնահերթությունների ցանկում:
Ելնելով վերոշարադրյալից և նկատի ունենալով, որ 2027թ-ի բյուջետային գործընթացի շրջանակներում Կոմիտեի կողմից ներկայացված բյուջետային ֆինանսավորման հայտում ներառված է նաև «31001. Քաղաքաշինության կոմիտեի կարողությունների զարգացում և տեխնիկական հագեցվածության ապահովում» միջոցառումը (2027-2029թթ-ի յուրաքանչյուր տարվա համար 30.3 մլն դրամ ֆինանսական պահանջով), առաջարկում ենք քննարկել Նախագծով ներկայացված խնդիրների լուծումները ներկայումս ընթացող բյուջետային գործընթացի շրջանակներում դիտարկելու տարբերակը:

	1. Ընդունվել է ի գիտություն:
Նախագծով  առաջարկվող վերաբաշխումը չիրականացնելու պարագայում կվտանգվի Կոմիտեի ապարատի բնականոն կենսագործունեությունը։ Հաշվի առնելով վերոգրյալն առաջարկում ենք ֆինանսավորումը դիտարկել 2026 թվականի պետական բյուջեի շրջանակներում: 


	1. Նախագծով նախատեսվում է 7.9 մլն դրամը վերաբաշխել «1103» ծրագրի «11002. Նորմատիվատեխնիկական փաստաթղթերի մշակում և տեղայնացում» միջոցառման գծով նախատեսված գումարներից: Նշվածով պայմանավորված անհրաժեշտ ենք համարում արձանագրել, որ Կոմիտեի կողմից ներկայումս շրջանառվում են ՀՀ կառավարության որոշման նախագծեր, որոնցում միջոցառման գծով նախատեսված 268.0 մլն դրամից ընդհանուր առմամբ վերաբաշխվում է ևս 29.7 մլն դրամ և վերջիններիս հաշվառումով վերաբաշխման ընդհանուր առաջարկը կազմում է շուրջ 37.6 մլն դրամ կամ 14 տոկոս: 
Ելնելով վերոգրյալից առաջարկում ենք գնահատել միջոցառման գծով մինչև տարեվերջ անհրաժեշտ կարիքներն ու հնարավոր ազատ միջոցները վերաբաշխել ՀՀ կառավարության պահուստային ֆոնդ:
	2.Ընդունվել է ի գիտություն: 




